
Kashisthitajnanavapirakshaka Dandapanitihasakathanam

காஶீஸ்தி²தஜ்ஞாநவாபீரக்ஷக த³ண்ட³பாணீதிஹாஸகத²நம்

- ஶிவபார்வதீஸம்வாதே³ -
ஶ்ரீபார்வத்யுவாச -

ஶிவாநந்த³மயாநந்த ஜ்ஞாநவாபீதடே ஶுபே⁴ ।
கேந புண்யப்ரபா⁴வேண த³ண்ட³பாணி:ஸ்தி²ரம் ஸ்தி²த:॥ 1॥
புராசீர்ணம் கிமேதேந தபஶ்சர்யா கத²ம் க்ரு’தா ।
குத்ர ஸ்தி²தம் புராऽநேந தத்ஸர்வம் வத³ஶங்கர ॥ 2॥
ஶ்ரீஶிவ உவாச -

ஹரிகேஶவநம் நாம காஶ்யாமேகம் வராநநே ।
ஶீக்⁴ரஸித்³தி⁴கரம் ரம்யம் விலாஸாஶ்ரயமஸ்தி மே ॥ 3॥
பி³ல்வமந்தா³ரபுந்நாக³ பூக³லோத்⁴ரத்³ருமாவ்ரு’தம் ।
த்³ராக்ஷாரஸாலருத்³ராக்ஷகோவிதா³ர வநாஶ்ரயம் ॥ 4॥
க²ர்ஜூரநாரிகேலாம்ர கரவீரைர்விராஜிதம் ।
ஜம்பீ³ரஹேமகத³லீதாலஸாலஸமாவ்ரு’தம் ॥ 5॥
ஆம்ராதகார்ஜுநாஶ்வத்த²கேதகீதருஸம்வ்ரு’தம் ।
நாநாவித⁴லதாகீர்ணம் நாநாத்³ரும விராஜிதம ॥ 6॥
நாநாவித⁴லதாகுஞ்ஜமஞ்ஜுளம் நயநப்ரியம ।
வஸந்தப்ரமுகா²நேகை ரு’துபி: ⁴ ஸம்ஶ்ரிதம் ஸதா³॥ 7॥
நாநாவிதா⁴நேகபுஷ்பஸங்குலம் ஸர்வதா³ ஶுப⁴ம் ।
நாநாவித⁴ப²லாகீர்ணம் த்⁴வநி(க⁴ந)சா²யமகா⁴பஹம் ॥ 8॥
ஏதாத்³ரு’ஶே வநே ரம்யே ஹேமராஜீவிராஜிதம் ।
ரத்நஸோபாந ஸம்ப³ந்த⁴ம் ஸர:ஸமப⁴வத்ப்ரியே ॥ 9॥
சலத்³விமல கல்லோலகுலஸங்குலிதம் ஸதா³ ।
பராக³பூர்ணம் பரித:ஸர:ஸுரவரார்சிதம் ॥ 10॥

தத்ப்ராந்ததே³ஶேஸரிதம் (தே³ஶம் பரித:)ஶைவா: ஶிவபராயணா: ।
ப⁴ஸ்மோத்³தூ⁴லிதஸர்வாங்கா³ஸ்த்ரிபுண்ட்³ராங்கிதமஸ்தகா:॥ 11॥
ருத்³ராக்ஷமாலாப⁴ரணா: ஶிவநாமாம்ரு’தோத்ஸுகா: ।
ஶிவைகதே³வா விமலா: ஶிவாசாரரதா:ஸதா³॥ 12॥
ஶிவைகஶரணா: ஶுத்³தா⁴ஶ்ச பஞ்சாக்ஷரபராயணா: ।
நிஷ்கல்மஷா நிராதங்கா நிவஸந்தி ஶிவார்சகா:॥ 13॥
ஶிவாராத⁴நஸம்ஸக்தா:ஶைவஶாஸ்த்ரவிஶாரதா:³ ।
பஞ்சாக்³நிமத்⁴யே ஸததம் காஶீமரணகாங்க்ஷயா ॥ 14॥
தப:குர்வந்தி ஸததமநந்தா விஜிதேந்த்³ரியா: ।
ஜீர்ணபர்ணாஶநா: கேசித்கேசித³ம்பு³கணாஶநா:॥ 15॥
கேசித்³ப³தாஶநா: கேசிந்நிராஹாரா: ஶிவப்ரியா: ।
ஶுத்³தா⁴ந்த: கரணா: ஶுத்³தா: ⁴ ஶிவதத்த்வைகசிந்தகா:॥ 16॥
தத்ரைவ விமலே ஸ்தா²நே த³ண்ட³பாணிரயம் ஶுபே⁴ ।
பஞ்சவத்ஸரகோ பா³லஸ்தபஶ்சக்ரே த்³ரு’ட⁴வ்ரத:॥ 17॥
புரா ஹிமாலயே ரம்யே நாநாதா⁴துவிராஜிதே ।
தபஸ்தப்தமநேநைவ மஹத்³தோ⁴ரதரம் முதா³॥ 18॥
ஸ கோடியுக³பர்யந்தம் பஞ்சாக்³ந்யந்தரக:³ஸதா³ ।
ருத்³ராத்⁴யாயஜபாஸக்த: ஶிவலிங்கை³கபூஜக:॥ 19॥
நிமீலிதாக்ஷோ நியதோ நி:ஸங்க:³ ஶிவசிந்தக: ।
ஏகேநைவாங்க்⁴ரிணா ஸ்தி²த்வா சக்ரே கோ⁴ரதரம் தப:॥ 20॥
ஸர்வோத்தமம் வேத³வேத்³யம் ஸர்வாதா⁴ரம் ஜக³த்ப்ரபு⁴ம் ।
த்⁴யாயந்நேவ மஹாதே³வம் கௌ³ரீரமணமவ்யயம் ॥ 21॥
தத்³கோ⁴ரதபஸா பா⁴தா பூ⁴தா:ஸர்வே தி³வாநிஶம் ।
நத்வா க்ரு’தாஞ்ஜலிபுடாஸ்திஷ்டந்திநதகந்த⁴ரா:॥ 22॥
லிங்க³பூஜாரதம் த்³ரு’ஷ்ட்வா தரவ: புஷ்பஸங்குலா ।
கம்பிதாஸ்தரவ:ஸர்வே ஸ்வதஏவ நமந்தி தே ॥ 23॥
ப்ரஜ்வலந்த்யக்³நயோ நித்யம் ஸ்வத: கமலலோசநே ।
தப: ப்ரபா⁴வபீ⁴தாஸ்தே ஜ்வலிதா இவ ஸர்வதா³॥ 24॥

ஏவம் ப³ஹுவித⁴ம் கோ⁴ரம் தப: க்ரு’த்வா ஸ்தி²தம் முதா³ ।
லிங்கா³ர்சந ரதேநேத்த²ம் பா³லகேநைவ தேந ஹி ॥ 25॥
தத: கதா³சிந்நந்தீ³ஶமாருஹ்ய வரவர்ணிநி ।
மயா க³தம் ததஸ்தேந மஹ்யம் பூஜா க்ரு’தா ஶுபா⁴ ॥ 26॥
ப³ஹுதா⁴சக்ரு’தம் ஸ்தோத்ரம் க்ரு’தாச நதயோ முதா³ ।
வரோऽபி யாசிதஸ்தேந ஶிவே ப⁴க்திர்த்³ரு’டா⁴ஸ்த்விதி ॥ 27॥
த³த்தோ வரோ மயா தஸ்மை ஸததம் ஸாத³ரம் புந: ।
தபஶ்சகார விமலோ மௌநவ்ரதபராயண:॥ 28॥
ப³ஹுகாலம் தபஸ்தப்தம் தப: பரமபி ப்ரியே ।
தத: புநர்மயா தத்ர க³தம் தேநார்சிதம் ப்ரியே ॥ 29॥
ததா³ மயா ஸ ப்ரு’ஷ்டோऽபூ⁴த்தபஸ்வீ விஜிதேந்த்³ரிய: ।
ஶிவைகஶரண: ஶுத்³த: ⁴ பஞ்சாக்ஷரபராயண:॥ 30॥
தபோ கோ⁴ரதரம் நித்யம் கிமர்த²ம் க்ரியதே த்வயா ।
கிம் தவாபீ⁴ப்ஸிதம் தத்³தி⁴ தா³ஸ்யே வ்ரு’ணு வரம் பரம் ॥ 31॥
இதி ப்ரு’ஷ்டஸ்தத: ஸோऽபி வவ்ரே வரமநுத்தமம் ।
காஶீப்ராப்திர்மம ஶ்ரீமந்நாஸ்தீதி ப்ரீதமாநஸ:॥ 32॥
ஶ்ருத்வா தது³க்தம் வசநம் விவிச்ய ச புந: புந: ।
வரோ த³த்தோமயா தே³வி தத்ஸந்தோஷார்த²முத்தமம் ॥ 33॥
இதோ ஜந்ம ஸஹஸ்ராந்தே காஶீ ஸம்ப்ராப்யதே த்வயா ।
ஏவமேவ மஹத்³கோ⁴ரம் கரிஷ்யதி(ஸி) தபோ யதி³॥ 34॥
தத: காஶ்யாம் ஸ்வத⁴ர்மேண ஸ்தி²த்வா நியதமாநஸ: ।
தத்ர கோ⁴ரதரம் பூ⁴ய: கரிஷ்யதி(ஸி) தபோऽநக⁴ ॥ 35॥
இதி த³த்தோ வரஸ்தஸ்மை தத³நு ப்ரதிஜந்மநி ।
ஜாதிஸ்மரம்(ர:) தபோ கோ⁴ரம் பூ⁴யோ பூ⁴யஶ்சகார ஸ:॥ 36॥
தத: காஶீமாம் ப்ராப்ய தபஶ்சக்ரே ஸ பா³லக: ।
விக்⁴நை:ஸம்விக்⁴நிதோऽப்யத்ர ப⁴க்த்யா ப்⁴ரு’ஶமநுத்தமம் ॥ 37॥
தேநைவ லஜ்ஜிதா:ஸர்வே முநயோ ப்³ரஹ்மவாதி³ந: ।

ஆஶ்சர்யம் முநயஶ்சக்ருர்த்³ரு’ஷ்ட்வா பா³லகமுத்தமம் ॥ 38॥
த்³ரு’ட⁴வ்ரதம் ஶிவரதம் நிமீலிதவிலோசநம் ।
தம் த்³ரு’ஷ்ட்வா முநய:ஸர்வேம் ப்ரணமந்தி புந: புந:॥ 39॥
அஸ்தி²மாத்ராவஶிஷ்டாங்க³லிங்கா³ப்⁴யர்சநதத்பரம் ।
த்³ரு’ஷ்ட்வைவ பூ⁴தா:ஸர்வேऽபி நமந்த்யநுதி³நம் முஹு:॥ 40॥
க்ரு’தாஞ்ஜலிபுடா தே³வா நிவஸந்தி ப்ரணம்யதம் ।
ஸித்³த⁴க³ந்த⁴ர்வ யக்ஷாத்³யா: பூஜயந்தி முஹுர்முஹு:॥ 41॥
விக்⁴நாநநேகாந் ஸம்ஹ்ரு’த்ய லிங்க³பூஜநதத்பர: ।
தபஸ்தீவ்ரதரம் சக்ரே ஹரிகேஶ வநே ஶுபே⁴ ॥ 42॥
ஏவம் நிவஸதஸ்தஸ்ய புந: ப்ரீத்யா க³தம் மயா ।
தத:ஸமாக³தம் த்³ரு’ஷ்ட்வா மாமஸ்தௌஷீ ஸ து பா³லக:॥ 43॥
ஸ்துத்வைவம் ப³ஹுதா⁴ பா³ல: ப்ரணம்ய ச முஹுர்முஹு: ।
க்ரு’தாஞ்ஜலிபுடோ பூ⁴த்வா தஸ்தௌ²ஸந்துஷ்டமாநஸ:॥ 74॥
தஸ்யாஸ்தி²மாத்ராவஶிஷ்டமங்க³ம் ஸ்ப்ரு’ஷ்டம் மயா தத: ।
கா³ணாபத்யமபி ப்ரீத்யா த³த்தம் தஸ்மை மநோரமே ॥ 75॥
ஜ்ஞாநவாபீரக்ஷணார்த²ம் தத்தடே ஸ்தா²பிதோ மயா ।
வரோऽந்யோऽபி மயா த³த்த:ஸந்துஷ்டேந தத: பரம் ॥ 76॥
த்வத்க்ரு’தம் ஸ்தோத்ரமமலம் ய: படே²த்ஸததம் ஶுசி: ।
காஶீவாஸோऽநிஶம் தஸ்ய ப⁴வதீதி வராநநே ॥ 77॥
ததா³ப்ரப்⁴ரு’தி தத்தீரே த³ண்ட³ம் காஞ்சநமுத்³வஹந் ।
திஷ்ட²த்யத்யந்தந்ஸதுஷ்ட: பூர்ணப⁴த்³ரஸுத: ஶிஶு:॥ 78॥
தேநைவ தாட்³யதே லோக: ஶிவத்³வேஷகர:ஸதா³ ।
ப்³ரஹ்மாத³யோऽபி தம் பூர்வமர்சயந்த்யது⁴நா ஶுபே⁴ ॥ 79॥
காஶீவியோக³ம் தநுதே ஸ ஏவ குபித:ஸதா³ ।
முநீநாம் மாநவாநாம் ச தே³வாநாமபி ஶிக்ஷக:॥ 80॥
த³ண்ட³பாணிக்ரு’பா யஸ்மிந் ந ப⁴விஷ்யதி ஸர்வதா² ।
ஸ விஹாய ததா³ காஶீம் யாதி தே³ஶாந்தரம் ப்ரதி ॥ 81॥

பூஜநீய: ப்ரயத்நேந த³ண்ட³பாணிர்மம ப்ரிய: ।
காஶீவாஸரதைர்நித்யமப்ரமத்தைர்யதோ²சிதம் ॥ 82॥
த³ண்ட³பாணிப்ரஸாதே³ந ஸ்நாநம் ப⁴வதி தீ⁴மதாம் ।
ஜ்ஞாநவாபீஜலே ரம்யே ஸர்வபாபாபநோத³நே ॥ 83॥
ஶிவப்ரியோ த³ண்ட³பாணி: பூர்ணப⁴த்³ரஸுதோऽநக:⁴ ।
யக்ஷேஶ: கருணாஸிந்து⁴ர்தூ⁴தபாபோ க³ணேஶ்வர:॥ 84॥
ஏதந்நாமாஷ்டகேநைவ ப்ரத்யஹம் ஶிவதத்பரை: ।
பூஜநீய: ப்ரயத்நேந காஶீவாஸிபி⁴ராத³ராத் ॥ 85॥
த³ண்ட³பாணிப்ரஸாதா³ர்த²ம் காஶீவாஸரதைர்நரை: ।
போ⁴ஜநீயஸ்த்ரயோத³ஶ்யாம் ஶைவ:க்ஷீராதி³ஸாத⁴நை:॥ 86॥
நமந்தி முநயஸ்ஸர்வே பூஜயந்தி ச தம் த்³விஜா: ।
தஸ்யைவாநுக்³ரஹாத்ஸர்வே காஶ்யாம் திஷ்ட²ந்த்யநாகுலா:॥ 87॥
அயம் யக்ஷகுலோத்பந்நோ பா³லோऽபி மத³நுக்³ரஹாத் ।
ஸாமர்த்²யமீத்³ரு’ஶம் ப்ராப்ய திஷ்ட²த்யதிப³லாந்வித:॥ 88॥
பூர்வபூர்வப⁴வேஷ்வேவமநேநோக்³ரம் தப: க்ரு’தம் ।
மாமுத்³தி³ஶ்யாநிஶம் ஸம்யக்தத்ப²லம் ஜாதமீத்³ரு’ஶம் ॥ 89॥
ய: கஶ்சித³ஸ்தி ஸுப⁴கே³ மத்³ப⁴க்தோ மத்பராயண: ।
ஸ ஸர்வவந்த்³ய: ஶ்ரேஷ்ட² ப⁴விஷ்யதி ந ஸம்ஶய:॥ 90॥
இத³ம் மத்வைவம் முநயீ தே³வா யக்ஷா நரோத்தமா: ।
லிங்க³ரூபிணமேகம் மாமர்சயந்தி த்³ரு’ட⁴வ்ரதா:॥ 91॥
த்⁴ரு’தத்ரிபுண்ட்³ராஜிதமாநஸார்தா² மநுஷ்யதே³வர்ஷிசரா நிரோஹா: ।
மாமேகமீஶம் ஶரணம் ப்ரபந்நாஸ்திஷ்ட²ந்தி லிங்கா³ர்சந ஸக்தசித்தா:॥ 92॥
॥இதி ஶிவரஹஸ்யாந்தர்க³தே காஶீஸ்தி²தஜ்ஞாநவாபீரக்ஷக:த³ண்ட³பாணீதிஹாஸகத²நம்
ஸம்பூர்ணம் ॥
-॥ஶ்ரீஶிவரஹஸ்யம் ।உக்³ராக்²ய:ஸப்தமாம்ஶ: ।அத்⁴யாய: 8 ।வாவ்ரு’த்தஶ்லோகா:
॥

காஶீஸ்தி²தஜ்ஞாநவாபீரக்ஷக த³ண்ட³பாணீதிஹாஸகத²நம்

Notes:

Śiva ஶிவ narrates to Pārvatī பார்வதீ; about how the Yakṣa யக்ஷ named Harikeṣa

ஹரிகேஶ, with intense devotion and penance appeased Him and was granted the boon

to guard Jñānavāpī ஜ்ஞாநவாபீ at Kāśī காஶீ as Daṇḍapāṇi த³ண்ட³பாணி.
Kaśī காஶீ harbors several ŚivaTīrthaKṣetra ஶிவதீர்த²க்ஷேத்ர that are outlined in

ŚivaRahasyam saptāṃśaḥ ஶிவரஹஸ்யம் ஸப்தாம்ஶ:.

